
					यह पृष्ठ अभी शोधित नहीं है।

एक बेर श्री इल्लमगारूजी को व्रजयात्रा की इच्छा हुई और आपने अपने पति से निवेदन किया कि
कृपापूर्वक व्रज चलिए परंतु भट्ट जी ने कहा कि पुत्र का यज्ञोपवीत करके चलेंगे । यद्यपि इएलमगारू जी ने पति
की आज्ञा का कुछ उत्तर नहीं दिया तथापि व्रजयात्रा की आपकी बड़ी ही इच्छा थी । यहाँ तक कि एक बेर श्री
महाप्रभु जी को गोद में लिए आप बैठी थीं सो ब्रज का स्मरण करके उनके नेत्रों में जल भर आया ।
सर्वान्तरयामी श्री महाप्रभु जी ने माता की इच्छा पूर्ण करने को जम्हाई लिया और नुखारविंद में चौरासी कोस ब्रज
का दर्शन कराया । श्री हल्लमगारू जी को यह देखकर बड़ा ही आश्चर्य हुआ और आपने लक्ष्मणभट्ट जी से सब
वृत्तांत कहा । भट्ट जी ने कहा कि एक बेर हम अग्निशाला में भूमि पर शयन करते थे तब अग्नि ने स्वप्न में
हमसे आज्ञा किया कि तुम इस बालक के विषय में संदेह मत करना सो यह बालक अलौकिक साक्षात् नारायण
का स्वरूप है
एक बेर श्री विश्वनाथ जी ने यह विचार किया कि श्री ठाकुर जी ने हमको तो माया मत फैलाने की आज्ञा
दिया है और आप अपने संप्रदाय फैलाने को क्यों प्रगट हुए
हैं, इससे एक बेर तो दर्शन करना चाहिए कि
आपने कैसा वेष लिया है और क्या इच्छा है । यह विचार कर योगी बनकर एक सोने का बघनहा हाथ में लेकर
श्री लक्ष्मणभट्ट जी के द्वार पर आये । श्री महाप्रभु जी उस समय अत्यंत रुदन करने लगे और कोई प्रकार से चुप
न हों । तब लक्ष्मणभट्ट जी ने अपने पास बैठे हुए ज्योतिषियों से पूछा कि आज कल बालक के ग्रह कैसे हैं ।
ब्राहमणों ने उत्तर दिया कि ग्रह तो अच्छे हैं परंतु एक वघनहा इसके गले में पड़ा रहे तो अच्छा है । श्री लक्ष्मण
भट्ट जी ने अपने शिष्यों को आज्ञा दिया कि अभी बघनहा मोल लेकर सोने से मढ़ाकर पोहवा लाओ । शिष्य लोग
जैसे ही बाहर निकले वैसे ही देखा कि एक योगी बघनहा लिए खड़ा है । बड़े हर्ष से शिष्य लोग योगी को भीतर
ले गए । श्री महादेव जी ने श्री महाप्रभु जी को कठुला पहना कर पूछा "भगवान कोयं वेषः" । श्री महाप्रभु जी
ने उसी क्षण उत्तर दिया "सर्वेश्वरश्च सर्वात्मा निजेच्छात: करिश्यति यह सुनकर सब लोगों को बड़ा आश्चर्य
हुआ कि इतने छोटे बालक के मुख से शब्द स्पष्ट और फिर संस्कृत कैसे निकला । किसी ने कहा योगी बड़े
सिद्ध हैं, किसी ने कहा नहीं बालक ही बड़ा प्रतापी है । उस पीछे श्री महादेव जी कई बेर योगी के वेष में
खिलौना लेकर प्रायः मिलने को आते थे ।
सं. १५४० चैत्रवदी ९ अर्थात् श्री रामनवमी रविवार को लक्ष्मण भट्ट जी ने वेदविधि से आप का
यज्ञोपवीत किया । सोरो जी नामक प्रसिद्ध वाराहक्षेत्र में केशवनंद नाम के एक बड़े सिद्धयोगी वैष्णव संप्रदाय के
थे । सो जब श्री महाप्रधु जी का चंपारण्य में प्रगट्य हुआ, उसी समय उन्होंने अपने शिष्यों से कहा कि इस
श्री वल्लभीय सर्वस्व ८७३

		 इस पृष्ठ का पिछला बदलाव २६ सितम्बर २०२० को १७:१७ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।



		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







